
	1. ՀՀ ֆինանսների նախարարություն
	25.06.2025թ.

	
		թիվ 01/9/14479-2025




	1. Անհրաժեշտ ենք համարում նշել, որ Նախագծի 2-րդ կետով սահմանվում է, որ նոր գույքը պետք է ներառվի կոնցեսիոն ակտիվների կազմում, սակայն որևէ կերպ հղում չի կատարվում «Հայկական երկաթուղու համակարգը «Ռուսական երկաթուղիներ» բաց բաժնետիրական ընկերության կողմից ստեղծված «Հարավկովկասյան երկաթուղի» փակ բաժնետիրական ընկերությանը փոխանցելու մասին» 13.02.2008թ.-ի կոնցեսիոն պայմանագրին (այսուհետ՝ Պայմանագիր):
Ելնելով այն ենթադրությունից, որ Նախագծով նոր գույքը պետք է ներառվի Պայմանագրի համաձայն Ընկերությանը փոխանցված կոնցեսիոն ակտիվների կազմում՝ ներկայացնում ենք Նախագծի վերաբերյալ հետևյալ դիտարկումները.
2. Պայմանագրի «2-1» հոդվածի 1-ին կետի համաձայն՝ «1. Կոնցեդենտը պարտավորվում է սույն պայմանագրին համապատասխան Կոնցեսիոներին փոխանցել կոնցեսիոն ակտիվների տիրապետման, օգտագործման, կառավարման, շահագործման, սպասարկման, վերանորոգման և անհրաժեշտ բարելավման իրականացման իրավունքը, որոնց սեփականատերն է հանդիսանում Կոնցեդենտը, իսկ Կոնցեսիոները պարտավորվում է սույն պայմանագրով սահմանված կարգով և պայմաններով իրականացնել կոնցեսիոն ակտիվների տիրապետումը, օգտագործումը, կառավարումը, շահագործումը, սպասարկումը, վերանորոգումը և անհրաժեշտ բարելավումը:»: Հաշվի առնելով նշվածը՝ կարծում ենք, որ Նախագծի 1-ին կետով սահմանված՝ գույքը Ընկերությանը «շահագործման համար փոխանցելու» դրույթի ձևակերպումը պետք է համահունչ լինի Պայմանագրով նշված՝ իրավունքի փոխանցման վերոնշյալ ձևակերպմանը:
3. Միաժամանակ, առաջարկում ենք Նախագծով սահմանել ՀՀ պետական եկամուտների կոմիտեից ՀՀ տարածքային կառավարման և ենթակառուցվածքների նախարարությանը հանձնվող, իսկ այնուհետև՝ Ընկերությանը փոխանցվող գույքի արժեքը՝ հիմք ընդունելով նաև Պայմանագրի «2-1» հոդվածի 2-րդ կետը (որով սահմանվում է, որ կոնցեսիոն ակտիվները փոխանցվում են հանձնման-ընդունման ակտին համապատասխան) և Նախագծի 2-րդ կետը (որով սահմանվում է, որ ՀՀ ՏԿԵՆ-ը և Ընկերությունը պետք է համատեղ ապահովեն գույքի հանձնման-ընդունման աշխատանքների կատարումը):
4. Պայմանագրի «2-7» հոդվածի համաձայն՝ Կոնցեդենտը երաշխավորում է տրամադրել Կոնցեսիոներին տիրապետման և օգտագործման իրավունք կոնցեսիոն ակտիվների նկատմամբ կոնցեսիոն գործունեության ամբողջ ժամկետի ընթացքում: Կոնցեդենտի նշված երաշխիքի իրականացումն ապահովելու նպատակով կոնցեսիոները և կոնցեդենտը կնքում են կոնցեսիոն ակտիվներում ներառված անշարժ գույքի անհատույց օգտագործման պայմանագրեր: Հաշվի առնելով, որ Նախագծի 2-րդ կետի համաձայն՝ ՀՀ ՏԿԵՆ-ը պետք է Նախագծով սահմանված նոր գույքը ՀՀ ՊԵԿ-ից ստանալուց հետո ներառի կոնցեսիոն ակտիվների կազմում՝ հարց է առաջանում, թե արդյոք նպատակահարմար չէ Նախագծում նախատեսել նաև Պայմանագրի վերոնշյալ դրույթին համապատասխան կետ, այն է՝ անշարժ գույքի անհատույց օգտագործման պայմանագրի կնքման անհրաժեշտություն:
5. Միաժամանակ, ցանկանում ենք ուշադրություն հրավիրել Պայմանագրի «2-1» հոդվածի 7-րդ և 8-րդ կետերին, որոնցով սահմանվում է.
«7. Կոնցեսիոն ակտիվների մեջ ներառվող պետական գրանցում պահանջող գույքի նկատմամբ Կոնցեսիոների գույքային իրավունքները ծագում են դրանց կիրառվող օրենսդրությանը համապատասխան` պետական գրանցման պահից:
8. Կոնցեսիոն ակտիվների նկատմամբ Կոնցեսիոների գույքային իրավունքների պետական գրանցման աշխատանքներն իրականացվում են Կոնցեսիոների հաշվին:»:
6. Ի լրումն, անհրաժեշտ է ներկայացնել նաև, թե Պայմանագրի համաձայն Ընկերությանը փոխանցված կոնցեսիոն ակտիվների կազմը ինչ փաստաթղթով է հաստատված, և ինչպես է կատարվում կոնցեսիոն ակտիվների կազմի փոփոխությունը ընթացիկ նոր գույք ներառելու կամ հանելու դեպքում:
	1. Ընդունվել է, կատարվել են համապատասխան փոփոխություններ:








2. Ընդունվել է, կատարվել են համապատասխան փոփոխություններ:











3. Ընդունվել է, կատարվել են համապատասխան փոփոխություններ:







4. Չի ընդունվել:
Քանի որ նշված գործընթացն ամբողջությամբ կարգավորվում է Կոնցեսիոն պայմանագրով և դրան կից համաձայնագրերով:








5. Չի ընդունվել:
Սույն նախագծում նշված պայմանները ներառելու անհրաժեշտություն չկա, քանի որ նշված գործընթացն ամբողջությամբ կարգավորվում է Կոնցեսիոն պայմանագրով և դրան կից համաձայնագրերով:



6. Ընդունվել է ի գիտություն:
Պայմանագրի համաձայն Ընկերությանը փոխանցված կոնցեսիոն ակտիվների կազմը հաստատված է հանձնման-ընդունման ակտով, և Կոնցեսիոն ակտիվների կազմի փոփոխությունը կատարվում է ՀՀ կառավարության որոշմամբ:


	2. ՀՀ էկոնոմիկայի նախարարություն
	13.05.2025թ.

	
	թիվ 01/9795-2025

	Նկատառումներ չկան:
	Ընդունվել է ի գիտություն:


	3. ՀՀ պետական եկամուտների կոմիտե 
	06.05.2025թ.

	
	թիվ 01/3-2/30102-2025

	Առաջարկություններ չկան:
	Ընդունվել է ի գիտություն:


	4. «Հարավկովկասյան երկաթուղի» ՓԲԸ 
	15.05.2025թ.

	
	թիվ Н-366

	Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ մասերը՝ Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության պետական եկամուտների կոմիտեի (այսուհետ՝ Կոմիտե) նախագահին՝ սույն որոշումն ուժի մեջ մտնելուց հետո երկամսյա ժամկետում.
1.1 Վանաձոր երկաթուղային կայարանի սահմաններում, թիվ 12 երկաթուղային գծի վրա կառուցված, Կոմիտեին ամրացված  118330 գույքահամարով, 0,0 դրամ մնացորդային արժեքով, վագոնային կշեռքը և կշռման սենյակը (այսուհետ՝ Գույք), ինչպես նաև դրանց տեխնիկական փաստաթղթերը (նախագիծ, տեխնիկական անձնագիր) հանձնել Հայաստանի Հանրապետության տարածքային կառավարման և ենթակառուցվածքների նախարարությանը՝ շահագործման համար «Հարավկովկասյան երկաթուղի» ՓԲԸ-ին (այսուհետ՝ Ընկերություն) փոխանցելու նպատակով:
1.2 Հանձնվող Գույքի տեխնիկական վիճակն ու համալրվածությունը արձանագրելու համար կազմակերպել Գույքի հանձնաժողովային զննումը Հայաստանի Հանրապետության տարածքային կառավարման և ենթակառուցվածքների նախարարության, ինչպես նաև Ընկերության ներկայացուցիչների ներկայությամբ:
2. Հայաստանի Հանրապետության տարածքային կառավարման և ենթակառուցվածքների նախարարին՝ սույն որոշման 1-ին կետով նշված Գույքը Կոմիտեից ստանալուց հետո ներառել այն կոնցեսիոն ակտիվների կազմում և եռամսյա ժամկետում Ընկերության հետ համատեղ ապահովել Գույքի և դրա տեխնիկական փաստաթղթերի հանձնման-ընդունման աշխատանքների կատարումը:
	






Ընդունվել է, կատարվել են համապատասխան փոփոխություններ:







Չի ընդունվել:




Ընդունվել է, կատարվել են համապատասխան փոփոխություններ:



